
10 års markeringar og bygdeidentitet. 
 

Ola Matti Mathisen ï eit pressehistorisk 

fenomen. Ja, slik les vi i bokverket om 

avishuset Gudbrandsdølen Lillehammer 

tilskuer av Kristian Hosar. Matti, fødd på 

Finnskogen 1942, 47 år  med avisarbeid, 

pensjonist våren 2005, flyttar til 

Uskedalen seint 2005 og skriv sin fyrste 

artikkel på nettsida uskedalen.no 4. juli 

2006. Han held det han lovar,  driv 

nettsida i 10 år og skriv 10000 små og 

store artiklar. 

 

Ei anna ti årsmarkering er Hobbyklubben 

på Bedehuset, eit barne- og 

ungdomsarbeid med mellom anna ansvar 

for Uskedalsposten. Med Ola Matti, to 

blad Mathisen på Musland, ungdomen og 

andre gode medhjelparar er 

Uskedalsposten på plass med 2 ï 3 utgåver 

kvart år, eit bygdeblad som er vel omtykt 

og vert lese i inn- og utland, både i 

papirutgåve og på nett. 

 

Dette er to døme på positive tiltak som er 

identitetsskapande i ei bygd som 

Uskedalen. Med identitet skjønar vi 

summen av element som gjev ei bygd 

medvit om kva ein står for og kva som 

skaper samkjensle og trivsel. Gode 

frivillige tiltak legg grunnen for eit ope og 

inluderande samfunn med toleranse og 

respekt for ulike syn i det som kan vera 

vanskelege spørsmål. Ein sterk identitet er 

såleis grunnlaget for utvikling og vokster, 

ikkje kopiering av noko som var før, men 

det å skapa på nytt. 
 

Uskedalen er og må vera ei bygd sa 

tidlegare direktør i Hydro, Egil Myklebust 

i sin tale på haustefesten 2016 i 

ungdomslaget. Uskedalen er ikkje eit 

senter som Husnes. Uskedalen er heller 

ikkje Rosendal med rådhus og eit baroni. 

Uskedalen er ei bygd med alt det inneber 

av muligheter. Uskedalen er og skal vera 

god på det ein får til, med mellom anna 

ein god daglegevarebutikk, ei god 

fiskeelv, gode båthamner og camping, 

gode matprodusentar og ikkje minst 

tilgang til natur- og kulturopplevingar i 

beste klasse. 

 

 

Kristian Bringedal 

 

 
Ola Matti Mathisen i Roma i 1960 

  

Leiar  

Jula andakt 

 

 
 
Reidar Ådnanes,Sokneprest i Husnes og Holmedal 

 

Innramming og bilete. 
 

Jula har fått fin og rik innramming.  Rammene om julefeiringa er  langvarige og  påkosta. Det er alt 

frå  flotte julekonsertar, julemat i ein månad før jul, dyre gåver,  fin pynt osv. 

 

Eit fint bilete fortener fin innramming.  Men ramma bør ikkje ta merksemda vekk frå bilete, men  

heller leie blikk merksemd inn mot det som er motiv og poeng i bilete. 

 

Det kan vel hende at ramma omkring jula har blitt i overkant dominerande.  

 

For det er vel eit bilete inni der ein stad?    

 

Kva tenkjer eg på ï kva skal vera inne i ramma i vårt «julebilete», ja sjølvsagt tenkjer eg på  sjølve 

julefortellinga om barnet, om Gud som vart menneske, om frelsaren.  

 

Det kan vera ei oppgåve for ps alle at rammene ikkje tar  merksemda bort frå det bilete , men   peikar 

inn mot det som er sentrum. 

 

Men om eg skulle føra tanken vidare: Kva skal me sjå etter «inne i ramma», kva bilete kan det vera 

der,  ja bortsett frå det av barnet i stallen,  englar, hyrdar og vise menn ? 

 

Jo , kan hende eit bilete av deg,  kan hende skal me leite etter det sanne bilete av oss sjølv i 

juleevangeliet. Kven er eg, kven vil eg vera. Kor høyrer eg heime i  den store fortellinga om Guds 

frelse. 

 

Mi oppmoding til deg i jula er: I ei fin  innramming må me ikkje miste  sjølve julefortellinga. Og 

vidare spørje : Handlar Jula også  om meg. 

 

Me kan nytte juletida og til å  tenkje : kor er eg i forhold til denne fantastiske bodskapen om at Gud 

vil ha fellesskap med oss? 

 

Reidar Ådnanes 

Andreas Haugland ï lærar, nabo 

og familiemann 
Av: Astrid Haugland 

 
Andreas Haugland og skulenhuset han var lærar på i 34 år.  

 

Enno finns det folk i Uskedalen som minns han som læraren 

deira. For dei som er yngre og har røter i dalen kan han ha 

vore læraren til foreldrene eller besteforeldrenen deira. I 34 

år, frå 1923 til 1957, var Andreas Haugland lærar i det det 

vesle kvite skulehuset mellom dei store trea, det som no er 

skulemuseum for Kvinnherad. Men kven var han? 

 

Når eg her fortel om bestefar min Andreas 

Haugland og kona Hilda kjem eg i blandt 

til å kalla dei for «Besten» og «Besto», 

men mest kjem eg til å bruka fornavna 

deira. 

 

 

Der Andreas sjølv får komma til tals nyttar 

han ein del ord som kanske ikkje er i 

dagleg bruk lenger. Nokre av desse har eg 

streka under og lengst bak i artikkelen finn 

du forklaring, henta frå Kvinhherskringlo. 

Eg var nyutdanna og hadde fått meg lærarjobb på 

Klepp på Jæren. Det var hausten 1975 og eg var 22 år. 

I november kom det brev frå «Besten». Han var 

«fegen» att eg kom godt av det med jærbu-ungane og 

att eg hadde fått meg ein fin hybel, skriv han.  

 

Så fortel han om dei fyrste åra sine som lærar på 

Sunde. Han kom dit som 22-åring i 1912 og fekk bu i 

eit rom på skulen. Det var høgt under taket, men 

rommet var knøttlite, berre 3 x 2,5 meter. Dei kalla 

det «Lykto». Der hadde han ei seng, eit bord, to stolar, 

ei lita hylle og ein ovn. På ovnen kunne han koka seg 

både suppe og graut. I gongen utanfor stod sykkelen. 

Det var ikkje alle som kunne briska seg med sykkel i 

dei dagar.  

 

 

Det vart mykje song i klasserummet. Songgleda hadde 

Andreas arva etter mor si Anna Pedersdotter frå Skeie.  

Ho song når ho trødde veven, når ho sat ved 

bakstebordet, når ho stelte fjøset og når ho bruka riva. 

Ho kunne alle salmeversa utantil. Det gjekk jo ikkje å 

ha med seg bok når ein skura golvet eller når ein sat å 

mjølka. 

 

Sykkelen hadde Andreas god bruk for. Alt i 1912 

starta han Uskedal songlag. Då sykla han frå Sunde til 

Uskedalen kvar einaste veke for å dirigera. Om våren 

kunde det blir opp till tre turar i veka når han dessuten 

skulle hjelpa til på garden heime på Haugland. Den 

gongen var det krokete grusveg og minst 20 grindar. 

Eg kunne greia turen på ein time, har han fortalt. Men 

han fekk óg tid til å vera musikalsk leiar for Husnes 

songlag. 

 
 

 

Interessa for song 

skulle komma til å 

spela ein større rolle i 

livet til Andreas enn 

han viste då. 

 

Husnes sangkor 1915, 

«Besten» dirigent. 
 

Andreas møter Hilda 
Andreas ville læra meir om korsong og 

songpedagogikk så i 1917 søkte han til eit kurs i Oslo. 

Han var heldig og kom in. I Oslo fekk han bu hos den 

nokre år eldre naboguten frå Gravene, Nils Ananias 

Haugland. Nils var gift med Martha Iversen Skurdal 

frå Stange på Hedmark. Dei pakta gard på Haraldrud i 

Austre Aker. Det var ein vakker haustdag medan 

Andreas var der att Martha fekk besøk av søster si 

Hilda. Kjærleik oppstod. Så skriv Andreas i slektboka 

sin. «Då vi tok kvarandere i handi på kjøkkenet der, 

kjendest det so for oss båe at det var eit handslag for 

livet».  

 

 

Andre juledag 1918 gifte dei seg och nyttårsdagen 

1919 sette dei bu i ein liten, men koseleg heim på 

Sunde. Hilda var med på den første juletrefesten sin 

der tre dagar seinare. «Mange tykte eg var heppen 

som hadde fått so staut og ven kone», minns Andreas. 

 

Familien veks! 
Den 7. august 1919 fekk Hilda og Andreas ein son. 

Han kom til verda heime på garden på Haugland etter 

ein strid fødsel. Men alt gjekk vel og guten fekk 

navnet Abel Johan. 

 

 



Jula 2016 

USKEDALSPOSTEN                   Side 6 
___________________________________________________________________________________________________________________________________________________________________ 

 

 

 
 

 

 

 

 

 

 

 

 

 

 

 

Hilda, Andreas og Abel 1919. Sonen Olav 

vart fødd i 1920 og dottera Inger i 1922, 

begge i lærarbustaden på Sunde. 

 

Heim til Haugland 
Då yngstemann Bjarne kom til verda i 1925 hadde 

familien flytta til Haugland der Andreas fekk 

skulepost i 1923. Han ville heim og hjelpa til på 

garden som broren Ivar dreiv i lag med søskena Per 

og Britanna. Men fremst var det kjærleiken til 

heimbygda som drog. Hilda var ikkje like entusiastisk. 

Det var trangt mellom fjella i Uskedalen, tykte 

Hedmarksjenta. «Men ein får venja seg til så mangt», 

meinte ho. 

 

Haugland og Musland krins får 

forsamlingshus og feirar 17. mai. 
I 1933 fekk Haugland og Musland krins tilbod om å 

kjøpa det gamle ungdomshuset Helgheim som stod i 

Uskedalen sentrum. Huset hadde blitt for lite. Oppe på 

Haugland kunne dei ha god bruk for eit 

forsamlingshus. Andreas engasjerte seg i 

byggjenemnda for å få huset flytta opp i dalen og 

Hilda betalte tomten med sparepenane sine. Etter 

mange dugnadsstimar og før året var omme vart huset 

som fekk namnet Vonheim, teke i bruk på den nye 

plass sin. 

 

Våren 1934 var tida kommen for den føste 17.-mai-

feiringa. 

 

Andreas, læraren i krinsen, stod for planlegginga og 

skuleborna hans fekk underhalda på dagen både med 

song og diktlesning. Etterpå fekk dei skriva stil om 

det dei  hadde opplevd. Slik skriv sonen Olav (far 

min) i boka si. Han var då 13 år. 

«I år skulle me høgtida 17. mai her oppe på Haugland. 

Tidligare hadde me alltid gjenge ner till sjøen. Men eg 

tykte ikkje om det likevel, for det var me borni som 

skulle underhalda. Først skulle me syngja og lesa opp 

dikt. Men det verste av alt var at eg og han Sigurd, 

granneguten, (Sigurd Wang) skulle fortelja om kva 

som føregjekk på Eidsvoll den 17. mai 1814. 

 

Dagen kom. Det såg so ymse ut med veret for det 

truga med regn. Det var no ikkje det verste som kunne 

henda for då kom det nok mindre med folk. Men då eg 

kom sør var det alt mange samla. Me byrja møtet med 

å syngja «No livnar det i lundar». So vart det sagt 

fram nokre dikt. Deretter kom turen til Sigurd og meg. 

Fyrst skulle han Sigurd fram og han heldt ei svær tale. 

 

So kom turen til meg. Det var så løget å står der oppe 

på talarstolen og ha alle augo feste på seg. Ein hadde 

mest hug til å gå ned på plassen sin att. Men det hadde 

gjenge så godt med han Sigurd, og skulle eg no gå sta 

og skemma meg ut so kom eg til å gå som eit narr i 

heile bygdi. Difor tok eg til å reinska halsen min so 

smått og so byrja eg å fortelja. 

 

Eg veit ikkje kva folk tykte om talen min, men då eg 

gjekk ned klappa dei så ein mest kunde få dottar i 

øyro.» 

 

Feiringa fortsette med song og diktlesing. Ungane 

fekk kappast i gång, springing og i å skrella poteter. 

Det vart servert kakao og tebrød. Sigurd Haugland 

heldt tale og til sist song alle «Fager kveldsol smiler». 

Olav tykte det hadde vore ein svært gild dag. 
 

  



Jula 2016 

USKEDALSPOSTEN                   Side 7 
___________________________________________________________________________________________________________________________________________________________________ 

 

 
Elevane ved Haugland skule, truleg teke i 1955. Bak f. v. : Målfrid Hindøy, Astrid Kristoffersen, Inger Musland, Solveig 

Kristoffersen, Gunvor Haugland, Arne Terje Haugland, Sverre Johan Myklebust, Ingolf Musland, Sigurd Haugland og Nils 

Raudstein. Framme f.v. : Bjørg Musland, Anne Marie Raudstein, Olaug Kristoffersen, Astrid Raudstein, Pål Haugland, 

Hans Gustav Musland, Amund Matre, Lars Magne Haugland og lærar Andreas A. Haugland. 

 

Familien og gode naboar 
Den 31. mars 1964 kom Gustav Rørvik og Lars P. 

Haugland, han dei kalla çP¬la Larsônè, p¬ besßk eit 

par timar. Hilda koka kaffi og dei hadde ei retteleg 

gild kosestund. Få timar seinare døydde Lars brått og 

uventa.  

 

Den kvelden tok Andreas fram pennen og skreiv 

første inlegget i dagboka som skulle fylgja han i dei 

kommande åra. I den får vi fylgja familien, naboane 

og andre gode Kvinnheringar komma og gå i heimen. 

Dei små hendingane og dei store får plass side om 

side.  

 

Her kjem nokre små glimt frå livet i lærarbustaden. 

 

19. april 1968: «Fyrste erla i dag. Det lagar seg til 

regn.» 

 

11. september 1968: «Vitjng av Areklett (lærar), 

Naterstad (lærar) og Guddal (skulestyrar). Vi hadde ei 

retteleg gild stund saman, let tankane gå attende til det 

som ein gong var.» 

 

17. mai 1970: «Severine (nabo) var innom og hadde 

med seg fina blomar frå hagen. Det gledde oss 

mykje.»  

 

 

Hilda var sjukeleg dei siste åra. Mest var det ryggen 

som plaga henne. Andreas tog etter beste evne over 

matlaginga og det vart mange turar med smaksprøver 

til ho som var sengeliggande. 

 

31. desember 1969: «Eg koka dravle og Hilda let vel» 

 

9. juni 1971: «Vi hadde nett Lillemor (dottera Inger) 

på tråden. Gislaug (nabo) kom uventa inom og var i 

retteleg drøselag og gav seg gode stunder.» 

 

17. juni 1971 «Ferdig med slåtten. Både Thomas, 

Margit og Leif (naboar) hjelpte til så det gjekk i ein 

fei.» 

 

3. desember 1971: «Olav (sonen) kom og la ned 

golvteppet. Det gjorde stova som ny. Han er gild å få 

på vitjing» 

 

I oktober 1973 fortel han om då barnbarna Bjørn og 

Arve, dei to eldste sønene til Bjarne, var på besøk. 

«Det var retteleg liv i karane. Vi bar ikkje ein båt 

alltid, og godt var det. Eg tykte nok 

Kvernalandsgutane halla for mykje mot høgre, men 

det vil nok retta seg med åri. Litt for gamaldagse, 

tykte eg som er «gamal». 

 

 

  


